
POLITIKA DI FIANSA DI KOOPERATIVA DI SPAR I KREDITO SAN PEDRO

Polítika di fiansa mester por kuadra ku prinsipionan básiko di kooperativista i no mester bira un instrumento pa limitá sosionan pa por sali for di nan nesesidatnan.

E reglanan i kondishonnan den nos polítika di fiansa mester sirbi pa:

1. Protehá kooperativa kontra di delinkuensia.

2. Guia pa komishon di krédito i otro komishonnan.

3. Yuda e sosio pa e por bini hasi su fiansa trankil na moda ku e por sali for di nesesidatnan. 







Direktiva 30 di yüni  2018
Artíkulo 1.

Un sosio por fia despues di seis (6) luna ku e bira miembro di Kooperativa San Pedro, pero mester spar mensualmente.

Petishon di fiansa

Artíkulo 2.

Tur sosio ku kier hasi petishon di fiansa mester dirigí un petishon na komishon di krédito via “loan-officer” riba e formularionan indiká. E petishon mester menshoná e motibu, e montante di e fiansa i e garantianan ku e sosio ta ofresé òf e garantianan ku komishon di fiansa pidi.

Artíkulo 3.

Un sosio por hasi petishon di fiansa riba e ora i dia indiká.(pa e “loan-officer”)

Artíkulo 4.

Na momentu di hasi petishon di fiansa un sosio mester presentá ku:

1. Buki di spar kompletamente “ bijgewerkt”.

2. Identifikashon bálido , sea sédula, “rijbewijs” òf pasport.

3. Último 2 “salarisslip” i último 2 “statement” (si ta kobra via banko òf giro).

4. Bòrg, si Direktiva ta haña esaki nesesario.

5. Si direktiva haña esaki nesesario, ta pidi un deklarashon di trabou kual ta indiká klaramente salario, fecha ku a drenta servisio pa tempu definí òf indefiní di sosio. Si no tin un deklarashon di trabou, un deklarashon ku ta demostrá e entrada di e sosio.

Montante di fiansa

Artíkulo 5

Un sosio por fia un máksimo di (4) kuater biaha su akshon te un máksimo di Naf. 30.000,--
· Un sosio ku tin ménos ku un aña den kooperativa por fia te dos biaha e suma ku e tin riba akshon te na un máksimo di Naf. 3000,--

· Un sosio ku tin 1 pa 3 aña den kooperativa por fia te na un máksimo di Naf. 10.000,--.

· Un sosio ku tin entre 3 pa 5 aña den kooperativa por fia te na un máksimo di Naf. 20.000,--.

· Un sosio ku tin mas ku 5 aña den kooperativa por fia te na un máksimo di Naf. 30.000,--.

Den e tabèl aki bo ta haña un mehor bista riba e suma ku por fia.
	Tempu sosio
	Montante pa fiansa (máksimo)

	<  1 aña (ménos ku un aña)
	Naf. 3.000,--

	
	

	1 - 3 aña (1 pa 3 aña)
	Naf. 10.000,--

	3 - 5 aña (3 pa 5 aña)
	Naf. 20.000,--

	   >5 aña ( mas ku 5 aña)
	Naf. 30.000,--

	
	


E montante máksimo ku un sosio por fia ta keda determiná dor di: “Forsa di pago” di e sosio ku ta e suma di pago riba su fiansa solisitá kual no mag surpasá 33% di e sosio su total na entrada(nan) brutu mensual kitando pagonan riba otro fiansanan (personal), hipotek, pago mensual di hür di kas i otro pagonan mensual dor di e sosio ku ta keda konsiderá komo fiansa (personal).
Artíkulo 6.

Un fiansa ta bálido den kaso, ku mayoria di komishon di fiansa a aprobá e fiansa aki. Si ta trata di un komishon ku ta konsistí di 3 miembro anto e fiansa e ora ei ta bálido solamente ku aprobashon unánime .

Artíkulo 7.

Komishon di krédito por ninga un sosio fiansa ora:

1. tres òf mas luna konsekutivo den e último seis lunanan promé ku e sosio a bin hasi fiansa e no a spar riba su akshon.

2.  ku e sosio no a kumpli ku pago bek di e fiansa anterior manera a kumbiní ku Kooperativa di Spar i Krédito San Pedro.
3. ku e sosio no por demonstrá ku e ta den posishon pa paga e fiansa bek den e límitenan ku e polítika di fiansa ta stipulá.
Artíkulo 8.

Un sosio por bini na remarke pa renobashon di su fiansa  ora ku su saldo di fiansa  koriente baha te na 35%. Mester tene na kuenta, ku tur regla ku ta konta pa fiansa, ta konta pa renobashon tambe.

Artíkulo 9.
Pa sierto fiansanan direktiva òf komishon di krédito por disidí di duna e miembro un karta di garantia pa e hasi su kompranan na lugá di plaka kèsh.
Artíkulo 10.
Riba tur fiansa un miembro mester paga un porshento (1%) di interes riba e saldo.

Si tin un periodo mas largu òf kòrtiku ku 30 dia entre e dos pagonan lo tin ku konta e interes eksaktamente riba e kantidat di dia ku a pasa entre e dos pagonan konsekutivo.

Pago di Fiansa

Artíkulo 11.

Tur sosio mester paga su fiansa bèk manera a kumbiní ku komishon di krédito, ku entendimentu ku un fiansa en general no por surpasá 60 luna.

Den e siguiente tabèl nos ta ilustrá e suma ku por fia i kon e

pago lo mester tuma lugá:

	Fiansa
	Periodo di pago

	         t/k  Naf.      250,--
	 6 luna

	         t/k  Naf.   1.000,--
	1 aña

	         t/k  Naf.   3.000,-
	2 aña

	 t/k  Naf. 10.000,--
	3 aña

	t/k   Naf. 20.000,-
	4 aña

	 t/k   Naf. 30.000,--
	5 aña

	
	


Fiansanan riba Naf. 20.000,-- por pidi garantianan adishonal.

Garantia adishonal:

Komishon di Krédito i/o Direktiva ta keda ku e prerogativa pa den kasonan ku esaki ta nesesario pa eksigí garantia den forma di bòrg, “cessie”, “fiduciair eigendomsrecht overdracht” i ko-responsabilidat di kasá pa un petishon di fiansa òf un otro forma satisfaktorio di seguridat (retenshon via trabou) pa e montante di fiansa solisitá

Komishon di Krédito i/o Direktiva  lo eksigí siguransa pa pago den forma di “fiduciair eigendomsrecht overdracht” riba e fiansa di outo. E sosio ta obligá pa duna su koperashon pa establesé un kombenio di “fiduciair eigendomsrecht overdracht” entre su persona i Kooperativa di Spar i Krédito San Pedro pa e outo  na kualke momentu ku esaki keda eksigí dor di Komishon i/o Direktiva.

E forma di  “fiduciair eigendomsrecht overdracht” di outo lo keda konta pa hinter e términonan di pago palabra i pues lo por keda kitá (= kanselá) dor  di Kooperativa di Spar i Krédito San Pedro solamente na final di e términonan di pago palabra, ora i den kaso ku a risibí tur  pagonan korespondiente riba e fiansa òf den kaso e sosio kanselá saldo kompleto.  

Artíkulo 12.

Pa un fiansa pa fin nan konstruktivo di mas ku Naf. 20.000,-- komishon di krédito por eksigí di e sosio pa e presentá ku su plannan i presupuesto di konstrukshon komo prueba.

Fiansa speshal

Artíkulo 13.

Fiansa speshal ta un fiansa ku bo ta haña 2 bes den un aña i tin un durashon di mínimo 6 luna y maksimo1 aña. E montante ku bo por fia ta mínimo 

Naf. 600,- te na un máksimo di Naf. 1.200,--. Riba e” fiansa speshal” aki un miembro mester paga 3.00 porshento (3.00%) di interes riba e saldo.  
E fiansa aki por keda hasi solamente den luna di yanüari i yüli. 
E fiansa aki su meta ta pa pago di number di outo i seguro òf pa kompra di artíkulonan pa skol.
Sosionan ku tambe tin un fiansa kaba i tin mas ku 50% òf mas di su fiansa paga, por bini na remarke pa e fiansa aki tambe. Por hasi uso di e fiansa aki 

1 biaha pa aña, sea den yanüari òf den yüli.

Ken por bini na remarke pa hasi un fiansa speshal:

Tur sosio:

a.
 ku tin un outo komo nan propiedat, ku ta riba nan nòmber i tin un entrada 
       fiho;
b.    ku ta mayor di edat (18 aña) te  ku 27 aña i ku ta inskribí komo 
 studiante na un instituto di edukashon i ku ta risibiendo un   

 kompensashon finansiero fiho komo entrada, por apliká pa e “fiansa  
 speshal”aki.
Den e tabèl por mira kon pago tin ku tuma lugá:
	Fiansa
	Periodo di pago

	 Naf. 600,-- t/k 800,--
	 6 luna

	Naf. 801,--t/k Naf. 1.200,--
	1 aña


Un sosio ku forskòt no por apliká pa un fiansa speshal.

E suma di e fiansa speshal no por ta mas haltu ku e sosio su akshon. 

Debe atrasá
Artíkulo 14.

Si un sosio kai atras ku pago bèk di su fiansa, direktiva ta outorisá pa kobra tur e suma ku e sosio debe mesora hasiendo uso di tur medionan legal ku ta na su alkanse. E siguiente fiansa e sosio por fia solamente 1x su akshon pa por vigilá su komportashon di pago bek. Despues di tèrmino di 1 aña e sosio por bini bek na remarke pa 3x su akshon.
Artíkulo 15.

E sosio ku pa un òf otro motibu no por kumpli ku su deber di pago bèk mester notifiká direktiva esaki personalmente por eskrito i presentá e kaso pa por yega na un areglo.

E artíkulo aki no ta kita nada di e outoridat di e artíkulo anterior.

Stipulashon final
Artíkulo 16.

Pago bèk di fiansa i interes riba fiansa, ta sosedé segun proponé pa direktiva  o komishon di fiansa (via loan-officer), via bankonan, giro o via retenshon direkto di su salario o ofisina.

Artíkulo 17.

Mester atendé fiansa di dirigentenan den un reunion plenario ku presensia di mayoria ku eksepshon di e miembro ku a hasi e petishon, ku aprobashon i firma di supervishon.
Artíkulo 18.

Ora un sosio bin hasi petishon di fiansa, e tempu ku e mester warda pa haña kontesta riba su petishon no por ta mas largu ku 7 dia, kitando e dia di petishon afó. Despues di a risibí kontesta e sosio no por warda mas tantu ku dos siman pa e haña su chèk/sèn.
Artíkulo 19.

Na momentu ku ta trata petishon di fiansa di un sosio, mester bisé kuantu e mester paga bek pa luna , kinsena òf siman i e interes ku e sosio mester paga riba e periodo ei.

Artíkulo 20.

Na momento ku pasa 45 dia ku hasi e pago di fiansa, e interes lo subi ku 0.5%

manera a kunbiní den e geldleenovereenkomst. Pa kada karta of yamada telefóniko rekordatorio ku un sosio mester haña di direktiva riba su fiansa atrasá e mester paga un suma di Naf. 5,-- teniendo na kuenta ku e no por risibí mas ku un karta òf yamada telefóniko  rekordatorio pa luna. 
Artíkulo 21.

Un sosio ku paga durante un periodo mas tantu ku e a kumbiní ku komishon di krédito ta keda ku e obligashon pa sigui paga manera e a kumbiní ku komishon di krédito i no por uza esaki pa keda sin paga un luna.

Artíkulo 22.

Na momentu ku un sosio bin hasi petishon di fiansa e sosio hasi uzo di dokumentunan falsu, gaña, keda sin fasilitá komishon di krédito e datonan nesesario, pa asina bini na remarke pa haña e fiansa, direktiva, komishon di krédito i supervishon na nòmber di reunion general lo konsiderá e akto aki kontra di statutonan di Kooperativa San Pedro i komo tal por raya un sosio asina aki for di kooperativa.
Artíkulo 23

Un sosio ku lanta parti di su akshon por bin na remarke pa fiansa despues di 6 luna ku e la kumpli ku e spar. Manteniendo e posibilidat ku Direktiva por evaluá kada petishon.
Artíkulo 24

Den kaso ku presentá un situashon ku no ta deskribí den e polítika di fiansa, Direktiva lo tuma un desishon final.

Artíkulo 25
Den kaso ku stipulashon -, regla- i kondishonnan di e “Polítika di Fiansa” akí ta en pugna ku Statüt i Reglamentu Doméstiko, stipulashon i reglanan di Statüt i Reglamentu Doméstiko ta konta.

Artíkulo 26
E “Polítika di Fiansa” akí ta drenta na vigor pa organisashon di Kooperativa di Spar i Krédito San Pedro entrante 1 di yüli 2018 te ku otro aviso.
Na nòmber di direktiva di Kooperativa di Spar i Krédito San Pedro, 
Willemstad 30 yüni 2018. 

Presidente,  





Sekretario,          

----------------------                                             
-----------------------------

Luthson Rosina





Ivionella Murray-Ferero

